
 
 
 
 
 

 
 

 
DEPARTEMENT REKENINGKUNDE 

 

REKENINGKUNDE 300 / BCTA102 / S3BCTQ2 
 

FINALE ASSESSERINGSGELEENTHEID  

24 NOVEMBER 2016 

 

INLIGTING 

ASSESSORS:  ME Y KULIK 
    ME K KEKANA 
    MNR K TRIEGAARDT         
                                  
MODERATORS:  PROF A MOHAMMED-HAJI 
    ME K ODENDAAL (MONASH) 
       
LEESTYD:   45 MINUTE 

 
SKRYFTYD:  225 MINUTE 

 

PUNTE:   150 
 

• DIE INLIGTING-GEDEELTE BESLAAN 10 BLADSYE EN 3 VRAE 

 (voorblad ingesluit). 

• STIL, NIE-PROGRAMMEERBARE SAKREKENAARS WORD TOEGELAAT. 

• TOON ALLE BEREKENINGS. 

• BEGIN ELKE GEDEELTE VAN ‘N VRAAG BO-AAN ‘N BLADSY. 

• AS POTLOOD OF TIPPEX OF UITWISBARE PENNE GEBRUIK IS OP DIE ANTWOORD, SAL DIT NIE 
VIR HERNASIENING KWALIFISEER NIE. 

• HAAL OOP SPASIES EN LEË BLADSYE DEUR. 

• HIERDIE IS ‘N OPE BOEK ASSESSERINGSGELEENTHEID – AL VIER VOLUMES VAN ‘A Guide 
Trough IFRS’ MAG GEDURENDE DIE ASSESSERING GEBRUIK WORD SOWEL AS AMPTELIKE 
AFSKRIFTE VAN STANDAARDE EN ILLUSTRATIEWE VOORBEELDE UITGEREIK DEUR DIE IASB. 
BOEKE MAG SLEGS MET LUSSIES GEMERK (“FLAGGED”), AANGEMERK (“HIGHLIGHTED”) EN 
ONDERSTREEP WORD; NIKS MAG OP DIE BLADSYE GESKRYF WEES NIE. GEEN ANDER 
MATERIAAL WORD TOEGELAAT NIE. 

VRAAG 1 (25 PUNTE) 

Batman Beperk (hierna “Batman”) is die grootste private sekuriteitsmaatskappy in Suidelike Afrika. 
Die maatskappy is gestig in 1994 en is genoteer op die JSE Effektebeurs in 2004. Batman se 
jaareinde is 31 Maart. 

U ouditfirma – Poison Ivy Incorporated – het u uitverhuur om bystand te verleen by Batman met die 
finalisering van die groep finansiële state vir die jaar geëindig 31 Maart 2016. Mnr. Alfred 
Pennyworth, die finansiële bestuurder, het u versoek om hom te help met die onderstaande 
aangeleentheid wat hy nie kon oplos nie: 

Konsolidasie: Robin (Edms) Beperk 

Batman het effektief 1 April 2012 ŉ beherende belang van 40% verkry in Robin (Edms) Beperk 
(hierna “Robin”). Al die bates en laste, met uitsondering van die onderstaande drie items, was geag 
as billik gewaardeer: 

i. Voertuie – ŉ replika van Batman se gepatenteerde “bat mobile” - was onderwaardeer met 
R200 000 en het ŉ oorblywende nuttige lewensduur met ŉ reswaarde van R50 000 gehad.  
Die nuttige lewensduur en die reswaarde het onveranderd gebly. Hierdie voertuig is nie in die 
individuele rekords van Robin herwaardeer nie. 

ii. Robin het ŉ geopenbaarde voorwaardelike aanspreeklikheid met ŉ billike waarde van R350 000 
gehad op die verkrygingsdatum. Robin het 'n huidige verpligting gehad op die verkrygingsdatum, 
maar die uitvloei van ekonomiese voordele was nie waarskynlik is. Die saak is reeds lank 
uitstaande en ŉ voorsiening van R250 000 was daarna korrek erken op 1 Januarie 2016 deur 
Robin. 

iii. Robin het ŉ uitstekende, betroubare werkspan – die Teen Titans – met toegang tot die 
maatskappy se geheime en kundigheid, wat Batman beskou as uiters voordelig vir die 
bedrywighede van Robin. ŉ Billike waarde van R350 000 is op die verkrygingsdatum toegesê 
aan die Teen Titans en die gemiddelde werknemer het ŉ oorblywende kontraktuele termyn van 
4 jaar gehad. 

Die onderstaande inligting het betrekking op transaksies na die verkryging van Robin: 

1. Die bovermelde voertuig (replika van Batman se “bat mobile”) is verkoop aan Batman teen ŉ 
wins van R300 000 op 1 April 2015. Die oorblywende nuttige lewensduur en reswaarde van die 
voertuig het onveranderd gebly op hierdie datum. 
 

2. Batman koop al sy voorraad vanaf Robin. Robin pas ŉ 50% toeslag toe op die kosprys van alle 
voorraad verkoop aan Batman. Totale verkope van voorraad deur Robin aan Batman vir die  
2016-finansiële jaar  het R1 000 000 beloop. Die voorraad voorhande op 31 Maart in die rekords 
van Batman was soos volg: 

 
31 Maart 2015                                            R150 000 

31 Maart 2016                                            R250 000* 

* Ingesluit in die voorraadsaldo op 31 Maart 2016 is voorraad met ŉ kosprys van R100 000 (in die rekords 
van Batman), wat alreeds afgeskryf is tot die netto realiseerbare waarde van R50 000. 

VRAAG 1 (VERVOLG) 

3. Robin het begin met die oprigting van ŉ kwalifiserende gebou – “Teen Tower” – gedurende die 
2016 finansiële jaar. Die gebou is ŉ kwalifiserende bate ooreenkomstig IAS 23 Borrowing Costs. 
Oprigting van die gebou het begin op 1 Julie 2015 en dit sal na verwagting voltooi word op  
31 Maart 2017. Ten einde die gebou op te rig, het Robin ŉ  ooreenkoms vir ŉ rentevrye lening 
van R1 000 000 aangegaan met Batman op 1 April 2015. Die lening is terugbetaalbaar op  
31 Maart 2020. Beide maatskappye klassifiseer die lening as ŉ geamortiseerde kosprys finansiële 
instrument. Enige Dag 1 winste of verliese sal erken word op die reguitlynmetode oor die termyn 
van die lening. 
 
Geldende, markverwante rentekoerse vir soortgelyke leningsooreenkomste is soos volg: 
  1 April 2015  8.1320%   
  1 Julie 2015 9.0500%  
  31 Maart 2016 9.2530% 

Belegging in Superman Beperk 

 

4. Batman het ŉ belang van 30% verkry in Superman Beperk (hierna “Superman”) op  
1 Julie 2013 vir R2 500 000, waarna Batman ŉ betekenisvolle invloed oor Superman gehad 
het ooreenkomstig IAS 28: Associates. Die netto boek-batewaarde van Superman was 
R8 500 000 (insluitend behoue inkomste van R2 500 000) op 1 Julie 2013. Al die bates was 
billik gewaardeer op hierdie datum, behalwe vir masjinerie wat onderwaardeer was met 
R500 000.  
 
Die saldo van behoue inkomste op 31 Maart 2016 het toegeneem met R4 500 000 sedert 
verkryging (insluitend wins vir die huidige jaar van R2 888 000). Die bovermelde masjien is 
op 30 September 2014 teen ŉ wins verkoop, en hierdie wins is korrek ingesluit in die wins na 
belasting. 
 
Superman het hulle grond vir die eerste keer gedurende die huidige jaar herwaardeer met 
R650 000. Die grond is nog nooit herwaardeer nie en Superman het geen ander 
herwaardasiesurplus nie. Geen dividende is gedurende die huidige jaar verklaar nie. 

Bykomende inligting 

U mag belastinggevolge spruitend uit bogenoemde aansuiwerings ignoreer vir die doeleindes van 
die vraag. 

Charles Xavier, ŉ hoogs-geakkrediteerde  professor in mutasie in die Republiek van Suid-Afrika, het 
ŉ navorsingsmaatskappy, Xavier Research Beperk (hierna “X Bpk”) in 1982 gestig. Die maatskappy 
is in 2002 op die JSE Effektebeurs genoteer en, as gevolg van die notering, het die entiteit hulle 
bedrywighede gediversifiseer deur belegging in eiendomme en aandele. 

Me Rogue, die huidige hoof-finansiële beampte, is tans op ŉ spesiale sending om mede-mutante  in 
Amerika te red en is derhalwe nie in staat om die finansiële jaarstate vir die finansiële jaar geëindig 
31 Desember 2016 te voltooi nie. Me Rogue het verneem dat u besig is om u graad in rekeningkunde 
te voltooi en het u bystand versoek met die voltooiing van die finansiële state.  
Sy het die onderstaande inligting met betrekking tot die bates en laste van X Bpk op 
31 Desember 2016 aan u voorgehou. 

Algemene rekeningkundige beleid: 

Die hoof klasse van eiendom, aanleg en toerusting is grond, geboue, masjinerie en voertuie.  
X Bpk pas die kosprysmodel toe op masjinerie en voertuie. Grond en geboue word daaropvolgend 
verreken deur gebruik van die herwaardasiemodel, met herwaardasies uitgevoer aan die einde van 
elke twee jaar. Met die toepassing van die herwaardasiemodel, elimineer die maatskappy die saldo 
van opgelope waardevermindering teen die bruto drabedrag van die bate op die herwaardasiedatum 
en dra ŉ gedeelte van die herwaardasiesurplus oor na behoue inkomste namate die betrokke bate 
gebruik word. Behalwe vir grond, word alle bateklasse gedepresieer op die reguitlynmetode oor hulle 
onderskeie nuttige lewensdure tot hulle reswaardes. Beleggingseiendom word, waar van 
toepassing, gedra ingevolge die kosprysmodel. 

Spesifieke transaksies: 

1. Voertuie 

 

X Bpk het ŉ vloot van 4 voertuie gehuur vanaf Y Beperk sedert 1 Januarie 2013.  
Die voorwaardes van die verhuringskontrakte is soos volg: 
 

Huurtermyn:  5 jaar 

Huurpaaiement:  R267 277.1 per voertuig (BTW ingesluit); betaalbaar jaarliks agteruit 

Huurder se inkrementele leenkoers aan begin van huurkontrak: 10.515% 

Eienaarskap van die voertuie word nooit aan X Bpk oorgedra nie. 

 
Aan die begin van die 4de jaar van die huurkontrak (1 Januarie 2016), het die huurder en 
verhuurder ooreengekom om die huurtermyn met ŉ bykomende 2 jaar te verleng. Die 
jaarlikse betalings vir die voertuie het onveranderd gebly met die aanvang van die 
aanpassing van die huurkontrak. Die huurder se inkrementele leenkoers het op hierdie datum 
verminder na 7.51%. 
 
Die ooreenkoms tussen X Bpk en Y Bpk is nie as ŉ paaiement-verkoopsooreenkoms deur 
SAID geklassifiseer nie, en SAID laat ŉ aftrekking toe, gelykstaande aan die jaarlikse 
betaling, uitgesluit die BTW inset deel van die betaling geëis as 'n aftrekking. 

2. Masjinerie 

 
X Bpk het 4 gespesialiseerde masjiene vir die opsporing van mutante verkry vanaf ŉ spesiale 
navorsingsmaatskappy in Parys, Frankryk teen €120 000 elk. Die koopkontrak is geteken op 
1 Maart 2016. Die koopprys vir die masjinerie moet op 18 Januarie 2017 vereffen word, en 
dit word nie as ŉ wesenlike verloop van tyd beskou nie. Die masjinerie is vry-aan-boord (VAB) 
verskeep op 15 Maart 2016 en het op 31 Maart 2016 in Kaapstad geland.  
 
X Bpk het, toeskryfbaar aan die gespesialiseerde aard daarvan, invoerheffings van R888 000 
betaal op die masjiene. Die masjiene is vervoer na die skool in Johannesburg teen ŉ koste 
van R112 000 en was beskikbaar vir gebruik op 1 Mei 2016. X Bpk mag slegs 75% van die 
invoerheffings betaal terugeis ingevolge ŉ aanwysing van SAID. Die masjinerie het ŉ nuttige 
lewensduur van 5 jaar en geen reswaarde. 
 
Die onderstaande omskakelingskoerse is van toepassing: 

 Sigkoers 

€1: R? 

1 Maart 2016 18.01 

15 Maart 2016 18.50 

31 Maart 2016 18.65 

20 April 2016 19.30 

1 Mei 2016 19.45 

31 Desember 2016 19.31 

 
SAID aanvaar die kosprys van die masjiene soos dit vir rekeningkundige doeleindes bereken 
is, behalwe vir invoerbelasting. SAID laat ŉ ongeproporsioneerde slytasietoelae van 20% per 
jaar toe op die masjiene. Winste en verliese op buitelandse valuta word onderskeidelik ook 
ingesluit in bruto inkomste of toegelaat as ŉ aftrekking wanneer dit geskied.  
 

3. Beleggingseiendom 

 

X Bpk het begin met die oprigting van ŉ gebou op 1 Mei 2016 in Marvel, Johannesburg. 
X Bpk is van voorneme om die gebou uit te verhuur as residensiële akkommodasie aan die 
mutante sodra die oprigting van die gebou voltooi is. Die gebou sal teen voltooiing voldoen 
aan die definisie ingevolge IAS 40: Investment Properties. Me Rogue, het vasgestel dat dit, 
as gevolg van die ligging die gebou en met inagneming van die sanksies wat die regering 
teen mutante ingestel het, onwaarskynlik is dat die billike waarde van die gebou beskikbaar 
sal wees. 
 
X Bpk het ŉ totale koste van R8 100 000 gelykmatig aangegaan vir die oprigting van die 
gebou wat op 31 Oktober 2017 voltooi gaan wees. 

3. Beleggingseiendom (vervolg) 

Ten einde die oprigting van die gebou te finansier, het X Bpk ŉ lening van R3 000 000 verkry 
vanaf LMK Bank op 1 Mei 2016 teen ŉ mark verwante rentekoers van 9% per jaar. Die lening, 
tesame met die rente, is terugbetaalbaar op 30 April 2020. X Bpk het die fondse belê by DMR 
Bank vanaf 1 Mei 2016 en verdien rente teen 3% per jaar op die positiewe saldo’s. 

X Bpk beskik oor ŉ oortrokke bankfasiliteit van R9 500 000 en sal daarvan gebruik maak as 
die fondse uit die spesifieke lening ten volle benut is. Rente van 12.5% word gehef op alle 
bedrae benut uit die bankoortrekking. X Bpk beraam die nuttige lewensduur van die gebou 
as 50 jaar, sonder reswaarde. 

SAID sal ŉ ongeproporsioneerde toelae van 5% per jaar toestaan op die gebou sodra die 
gebou gereed is vir gebruik. Alle rente-inkomste is ingesluit in bruto inkomste teen die 
vroegste van die toevalling of ontvangs van die bedrag. Alle rente-uitgawes word toegelaat 
as aftrekkings op die datum van toevalling van die rente, selfs al is die rente aangegaan 
voordat die bate gereed is vir gebruik. 

4. Grond en gebou 

 

Die grond en gebou is verkry op 1 Julie 2009, vir die doel om lesingslokale te verskaf vir die 
mutasieskool, teen R7 000 000 en R10 000 000 onderskeidelik. Die gebou het ŉ reswaarde 
van R50 000 en die besonderhede van die billike waarde van die gebou word hieronder 
uiteengesit. SAID laat ŉ ongeproporsioneerde toelae van 5% toe op die gebou. 
 
Die grond en gebou is laas op 31 Desember 2014 geherwaardeer en die volgende 
herwaardasie was uitgevoer op 31 Desember 2016. Die gebou het ‘n oorblywende nuttige 
lewensduur van 12.5 jaar op 31 Desember 2016. 
 

Billike waarde  Grond Gebou 

31 Desember 2016 9 500 000 6 600 000 

 

Bykomende inligting:  

• U mag die onderstaande inligting aanvaar: 

o Korporatiewe belastingkoers: 28%; 

o Kapitaalwinsbelasting insluitingskoers: 66.6%;  

o Alle bedrae sluit BTW uit behalwe waar spesifiek anders vermeld.  

• Gedurende die begrotingstoespraak op 24 Februarie 2016, het die Minister van Finansies, 
Professor Kelly, aangekondig dat die insluitingskoers vir kapitaalwinsbelasting sou toeneem 
vanaf 66.6% tot 80% vir jare van aanslag wat op of na 1 Maart 2016 ŉ aanvang neem. Die 
aanpassing in die insluitingkoers moet toegepas word op jaareinde van 31 Desember 2016. 

• X Bpk het ŉ aangeslane verlies van R1 503 210 soos op 31 Desember 2016 korrek bereken 
en, op hierdie datum, was dit onwaarskynlik dat X Bpk voldoende winste in die toekoms sou 
hê waarteen hierdie aangeslane verlies benut kon word.

Baxter Foundation Beperk (hierna “Baxter”) is ŉ houermaatskappy met beleggings in ŉ 
verskeidenheid van entiteite en is genoteer op die JSE Effektebeurs. Baxter handhaaf ŉ 
langtermynvisie op sy onderliggende beleggings en belê in ŉ verskeidenheid van unieke bates 
ten einde sy risiko’s te diversifiseer. U is aangestel as ŉ kontrakteur om die groepsfinansiële 
rekenmeester behulpsaam te wees met die vorige jaar se konsolidasieproses, en het sulke 
goeie werk verrig dat hulle weer u bystand versoek het vir die jaareinde van 30 Junie 2016. 
Alle maatskappye in die groep het dieselfde finansiële jaareinde. 

Baxter besit vier beleggings, wat bekendheid verwerf het as die “Fantastic Four” toeskryfbaar 
aan hulle prestasie oor die voorafgaande jaar. U word egter slegs benodig om die 
rekenmeester by te staan met die onderstaande transaksies gedurende hierdie jaar: 

1) Sue Storm Beperk  

Baxter het ŉ beherende belang van 80% in Sue Storm Beperk (hierna “Sue Storm”) op 
1 Julie 2011 bekom teen R2 300 000. Op hierdie datum was die ekwiteit van Sue Storm soos 
volg:  

• Uitgereikte aandelekapitaal: R5 000 000 (5 000 000 gewone aandele sonder 
pariwaarde) 

• Opgelope verlies: (R2 000 000)  

• Sue Storm se bates en laste was billik gewaardeer op die verkrygingsdatum.  

Sedert die verkrygingsdatum het die bedrywighede van die maatskappy betekenisvol 
verbeter. Die saldo van behoue inkomste soos op 1 Julie 2015 was R2 100 000 en die wins 
na belasting vir die 2016-jaar was ŉ verstommende R6 300 000 (2015: R2 300 000). Hierdie 
winssyfer sluit die inskrywings in ten opsigte van dividende vanaf VonDoom Beperk, aandele-
opsies uitgereik aan Baxter, en voorkeuraandele (alles na verwys in 2 en 3 hieronder). 

Sue Storm se volgehoue goeie prestasie het die maatskappy in staat gestel om ŉ totale 
dividend te verklaar ten bedrae van R1 500 000 (totale gewone- en voorkeuraandeel 
dividende gekombineer) vir die 30 Junie 2016 jaar van aanslag.  

Sue Storm het geen bykomende aandelekapitaal sedert 1 Julie 2011 uitgereik nie. 

2) Verkryging van VonDoom Beperk 

Sue Storm het ŉ beherende belang van 60% in VonDoom Beperk (hierna “VonDoom”) op  
1 Desember 2015 bekom teen R5 200 000.  

Die ekwiteit van VonDoom was soos volg:  

• Uitgereikte aandelekapitaal op 1 Desember 2015: R3 000 000 (1 000 000 gewone 
aandele sonder pariwaarde) 

• Behoue inkomste op 30 Junie 2015: R4 500 000  

2) Verkryging van VonDoom Beperk (vervolg) 

Die bates en laste was billik gewaardeer op die verkrygingsdatum, behalwe sekere 
wetenskaplike ontwikkelingskoste van R500 000 (verteenwoordig die billike waarde) ten 
opsigte van ŉ baanbreker-kragveldnavorsingsprojek wat as uitgawes erken is in die 
afsonderlike finansiële state van VonDoom gedurende September 2015.  

VonDoom het nie die projek as haalbaar beskou nie alhoewel, vanuit ŉ groepsperspektief, die 
projek op die verkrygingsdatum sekerlik voldoen het aan die definisie van ŉ ontasbare bate 
ooreenkomstig IAS 38 Intangible Assets. Die navorsingsaktiwiteite was steeds aan die gang 
op jaareinde. 

Die groep amortiseer ontasbare bates oor 6 jaar en amortisasie begin slegs sodra die bates 
beskikbaar is vir gebruik soos beoog deur bestuur. SAID laat ŉ volle aftrekking toe van 
navorsings- en ontwikkelingsuitgawes in die tydperk waarin dit aangegaan is. 
 
Die wins na belasting vir die 2016 jaar was R1 665 000 en dit was gelykmatig verdien regdeur 
die jaar, met uitsondering van die navorsingsuitgawes wat gedurende ŉ spesifieke tydperk 
aangegaan is. 
 
VonDoom het ŉ totale dividend verklaar en betaal ten bedrae van R1 000 000 vir die jaar 
geëindig 30 Junie 2016.  
 
3) Potensiële sakeonderneming: Mister Fantas-stick Beperk en Sue Storm 

Een van Baxter se ander filiale, Mister Fantas-stick Beperk, ŉ vervaardiger van stopverf 
(“putty’) (hierna “Mister Fantas-stick”), en Sue Storm het potensiële sakegeleenthede 
bespreek wat hulle graag saam wou onderneem in die nuwe finansiële jaar. Die sakemodel 
waarvan beide hou is om ŉ nuwe organisasie te begin en meeste bande met Baxter te 
verbreek. Sue Storm sal die uiteindelike moeder wees in die nuwe groepstruktuur wat hulle 
besig was om te ondersoek.  

a) Aandele-opsie uitgereik aan Baxter 

Sue Storm het gevolglik Baxter op 1 Januarie 2016 genader en aangebied om ŉ 
leweringsopsie (“put option”) uit te reik. Sue Storm het enige aanvanklike vergoeding 
afgewys toe die kontrak uitgereik is. Die opsiekontrak verleen aan Baxter die reg om 
3 000 000 gewone aandele in Sue Storm op 30 Junie 2018 terug te verkoop aan Sue 
Storm teen ŉ uitoefeningsprys van R15.50 per aandeel. Die opsie kan slegs vereffen 
word deur die fisiese lewering van die aandele. Sue Storm se effektiewe geweegde 
gemiddelde koste van kapitaal (“WACC”) is 10.5% op die uitreikingsdatum. 

Die billike waarde van die opsiekontrak en markprys van een Sue Storm-aandeel was 
soos volg op belangrike verslagdoeningsdatums:  

Datum Markwaarde (per aandeel) Opsiewaarde (per opsie) 

30 Junie 2015 12.00 Nie van toepassing 

1 Januarie 2016 14.00 0 

30 Junie 2016 15.00 1.00 

 
U mag aanvaar dat die verkoopopsie nie Baxter se 80% beherende belang in Sue 
Storm op 30 Junie 2016 verander nie  (d.w.s. die nie-beherende belang in Sue Storm 
bly 20% vir die tydperk 1 Julie 2011 tot 30 Junie 2016). 

b) Voorkeuraandele uitgereik 

Ten einde ŉ gedeelte van die bykomende kapitaal byeen te bring wat benodig sal word 
om sy verpligtinge ingevolge die opsiekontrak na te kom, het Sue Storm een 11% 
omskepbare deelnemende voorkeuraandeel uitgereik op 1 Januarie 2016. Die aandeel 
is uitgereik aan The Impossible Man (Edms) Beperk, ŉ entiteit nie aan die groep 
verwant nie, teen ŉ billike waarde van R30 miljoen (dok die sigwaarde)..  

Die aandeel is omskepbaar in 500 000 gewone aandele in Sue Storm na keuse van 
Sue Storm. Sue Storm sal waarskynlik slegs die omskeppingsopsie uitoefen as Baxter 
die leweringsopsie na verwys in 3.a hierbo sou uitoefen.  

Indien Sue Storm nie die voorkeuraandeel omskep nie, sal dit op 31 Desember 2018 
afgelos word teen die uitreikingsprys. Die verpligtde, kumulatiewe 11% dividende is 
jaarliks agterna betaalbaar. Benewens die 11% dividend, sal die 
voorkeuraandeelhouer geregtig wees op ŉ bykomende 3% dividend, bereken gegrond 
op die wins vir die jaar, indien Sue Storm se wins na belasting met meer as 20% jaar-
op-jaar toeneem.  

Hierdie bykomende dividend is betaalbaar aan die einde van elke finansiële jaar, en 
word toegedeel vir die tydperk waaroor die aandeel gehou is (waar van toepassing). 
Na aanleiding van die verbysterende 2016 wins, is 'n bykomende dividend betaal in 
2016. 

Soortgelyke voorkeuraandele sonder omskeppingsregte of deelnemingsregte verdien 
tans dividende teen ŉ koers van 9% per jaar.  

Bykomende inligting 

Aanvaar dat alle entiteite in die groep BTW-ondernemers is en aanvaar dat, tensy anders 
vermeld, alle bedrae BTW uitsluit.  

Aanvaar ŉ korporatiewe belastingkoers van toepassing op alle maatskappye in die groep 
van 28% en ŉ onveranderde kapitaalwinsbelasting-insluitingskoers van 66.6%. U mag 
terughoudingsbelasting op dividende ignoreer. 

Bestuur het verkies om nie-beherende belange te meet teen die onderskeidelike billike 
waardes van die filiale op verkrygingsdatum.  

Die onderstaande markwaardes per aandeel is van toepassing met betrekking tot die 
onderskeie beleggings:  

Naam van Maatskappy 1 Julie 2011 1 Desember 2015 

Sue Storm Beperk R0.50 R13.95 

VonDoom Beperk R6.50 R10.00 

 


